
				இப்பக்கம் மெய்ப்பு பார்க்கப்படவில்லை
456 நினைவு அலைகள்

இரு நாள்களும் ஆளுநர் வாழும் ராஜ்பவனில் தேனிர் விருந்து

நடக்கும்.

1954 ஆம் ஆண்டு ஆகஸ்டில் வந்த விடுதலை நாள் விருந்திற்கு அழைக்கப்பட்டவர்களில் நானும் ஒருவன்.

காந்தம்மாவும் நானும் உரிய நேரத்தில் அங்குப் போய்ச் சேர்ந்தோம்.

சில மணித்துளிகளில் அங்கு வருகை தந்த செட்டிநாட்டு அரசர் சர். எம். ஏ. முத்தையா செட்டியார் அவர்கள் கண்களில் பட்டோம்.

அரசர் என்னைத் தனியே அழைத்துப் போய்ப் பேசினார்.

‘இது உங்கள் உள்ளத்திலேயே இருக்கட்டும். திரு கோவிந்தராஜுலு நாயுடு திருப்பதியில் புதிதாக ஏற்பட இருக்கும் வெங்கடேசுவரப் பல்கலைக் கழகத்திற்குத் துணைவேந்தராகச் செல்லப் போகிறார்.

‘அவரிடத்தில் எவரை இயக்குநராக நியமிப்பது என்று ஆலோசித் தார்கள். டாக்டர்எம். டி. பால், நீங்கள் இருவர்தான்.அதற்கு உரியவர்களாம்.

‘இவ்விருவரில் எவருடைய இரகசியப் பதிவுக் கோப்பு சிறப்பாக இருக்கிறதோ, அவருக்குக் கொடுப்பதென்று ( - */ செய்திருக்கிறார்கள். உங்கள் கோப்பு எப்படி இருக்கும் என்ற கேள்வியோடு இரகசியத்தை முடித்தார்.

‘நியாயமான முடிவே. இரு கோப்புகளில் என்னுடையது சிறந்ததாக இருக்குமாவென்று உளவு பார்த்தது இல்லை’ என்று மெல்லிய குரலில் உண்மையைச் சொன்னேன்.

செட்டி நாட்டு அரசர், என்னை விடுவித்த சில மணித்துளிகளில், அப்போதைய அமைச்சர் மாண்புமிகு மீ. பக்தவத்சலம் நாங்கள் நின்று கொண்டிருந்த பக்கம் வந்தார். என்னைத் தனியாக வரும்படி குறிப்புக் காட்டினார்.

அமைச்சர் பக்தவத்சலனார் பின்னால் சென்றேன். மக்கள் இல்லாத பக்கம் அழைத்துச் சென்றார்.

‘இப்போதைக்கு உங்களோடு இருக்க வேண்டிய செய்தி என்ற பீடிகையோடு, நீண்ட செய்தியைக் கூறினார். அது என்ன?

‘வெங்கடேசுவரப் பல்கலைக் கழகச் சட்டம், அண்மையில்தான்

நிறைவேறி உள்ளது. அந்தச் சட்டத்தின்படி, ஆளுநருக்குப் பதில், உயர்நீதி மன்றத் தலைமை நீதிபதியே வேந்தர் ஆவார்.

